
Publicaziuns dalla vischnaunca, jamna 30

Prescripziuns pertuccont igl encurir bulius

La Regenza dil cantun Grischun ha decretau restricziuns en connex cun igl encurir bulius. Ei se-
tracta en special dil suandont:

* Egl interval digl 1. entochen e cun il 10avel di da mintga meins eis ei scumandau d’encurir
bulius;

« Il quantum maximal ch’ins astga rimnar per persuna e per di da tuttas specias da bulius munta a
2 kg;

* Vandalissem da bulius ei scumandau;
« Il diever d’utensils da mintga spezia per rimnar bulius ei scumandaus;

» Rimnar bulius en gruppas da pli che treis persunas, cun excepziun da famiglias, ei buca lubiu.
Nus supplichein la populaziun da respectar quellas disposiziuns ed engraziein per la capientscha.

Suprastonza communala

Fiasta digl 1. d’uost a Mustér

La fiasta d’igl 1. d’uost 2015 ha liug uonn sil plaz avon la casa communala, en cass da malaura en
halla Cons. La fiasta entscheiva allas 18.00 e cuoza entochen allas 24.00. Il plaid festiv vegn teni-
us uonn entras il president communal da Poschiavo e deputau Alessandro della Vedova. Ei vegn
purschiu tratgas preparadas da commembers da Gastro Mustér/Medel sco era specialitads dil gril.
Plinavon dat ei musica da divertiment cun il Duo Desertina ed ina producziun dalla gruppa da sault
da seniors e senioras, dils Sunatibas Posta biala Sumvitg e dall’Uniun da plumpas Muraun. Il me-
naschi d’ustria vegn organisaus dall’Uniun da costums da Mustér.

Sco usitau dat ei in til da lampiuns pils affons (lampiuns vegnan mess a disposiziun gratuitamein)
ed in fiug bengal. Per dar ina speciala tempra a nossa fiasta naziunala fuss ei bi, sch’igl entir vitg
vegness embellius cun bandieras e lampiuns.

Nus selegrein d’astgar beneventar Vus alla fiasta naziunala.
Vischnaunca da Mustér

1.-August-Feier in Disentis

Die 1.-August-Feier findet dieses Jahr auf dem Platz vor dem Gemeindehaus statt, bei schlechtem
Wetter in der Halle Cons. Die Feier beginnt um 18.00 Uhr und dauert bis 24.00 Uhr. Die Festwirt-
schaft bietet verschiedene Spezialitdten an, welche von Mitgliedern der Gastro Disentis/Medel
zubereitet werden, sowie Feines vom Grill. Ferner gibt es musikalische Unterhaltung mit dem Duo
Desertina und eine Auffihrung der Alphorngruppe Sunatibas Posta biala Sumvitg, der Senioren-
tanzgruppe Disentis und der Uniun da plumpas Muraun. Die Festrede wird von Allessandro dalla
Vedova, Gemeindeprasident von Poschiavo und Grossrat, gehalten. Wie Ublich gibt es auch dises
Jahr einen Lampionumzug fir Kinder (Lampions werden gratis abgegeben) und ein Feuerwerk.
Um unserem Nationalfeiertag eine spezielle Note zu erleihen, wiirden wir es begriissen, wenn das
ganze Dorf geschmiickt bzw. beflaggt wiirde.

Wir freuen uns, Sie an unserer Feier begrissen zu durfen.
Gemeinde Disentis/Mustér

Fiasta digl 1. d’uost a Mustér

Serrada da vias

Sonda, igl 1. d’uost 2015 festivein nus la fiasta digl 1. d’'uost sil plaz avon casa communala. Per
quei intent vegnan la Via Cons e la Via da Scola serradas naven dallas 15.00 entochen allas 1.00
per scadin traffic. La Via Cons ei serrada sil tschancun naven dalla cruschada Via Lucmagn ento-
chen sin l'altezia Halla Cons, la Via da Scola sil tschancun naven dalla cruschada Via Lucmagn
entochen sin I'altezia dalla Casa Hirundella. La fermada dallas vias vegn signalisada. Per la capi-
entscha engraziein nus grondamein allas vischinas ed als vischins pertuccai.

Uffeci da baghegiar Disentis/Mustér

Avertura dil center d’asilants el quatier militarsil Pass dil Lucmagn

Informaziun

lls 27 da fenadur 2015 vegn gl'Uffeci federal per migraziun (BFM) ad arver el quatier militar sil
Pass dil Lucmagn ella vischnaunca da Medel/Lucmagn, previsiblamein entochen ils 18 d’october
2015, in center per requirents d’asil.

* lls habitonts vegnan ad arrivar en gruppas. Il diember vegn augmentaus succesivamein ento-
chen maximal 100 persunas. Probablamein vegnan en media 70 entochen 80 persunas (suletta-
mein umens) a habitar el center d’asilants.

* La dimora da mintga singul asilant cuoza maximal 5 jamnas.

* La responsabladad e cumpetenza pil center d’asilants schai tier la confederaziun.

« La firma da segirtad Securitas ei presenta el quatier duront 24 uras a di e vegn a far regularmein
patruglia ella Val Medel, ella Val di Blenio ed a Mustér.

* Ei vegn alloschau neginas persunas criminalas.

Tier damondas ni problems cul center per requirents d’asil ni cun asilants san ins sevolver tier ina
hotline duront 24 uras: tel. 079 259 90 19.

L’informaziun detagliada dalla suprastonza communala Medel/Lucmagn ei publicada all’entrada
dalla casa communala e plinavon sin la pagina d’internet www.disentis.ch/Actualitads.

Suprastonza communala

Serrada dalla via Pardomat

Igl uffeci cantunal da construcziun bassa dil Grischun continuescha la sanaziun dalla via da com-
municaziun a Pardomat suenter las vacanzas da stad. Durond las lavurs da construcziun sto la via
vegnir serrada per scadin traffic sil tschancun Punt Russein entochen Pardomat.

Naven digl gliendisdis, ils 17 d’uost entochen venderdis, ils 18 da settember 2015, mintga-
mai ils luverdis, dallas 7.00 entochen allas 18.00. Per pedunz e velocipedists ei il transit
garantius da tut temps.

In’untgida ei pusseivla sin la via da communicaziun Mustér—Cavardiras—Pardomat per vehichels
entochen 11 t. Per damondas san ins sevolver tier il responsabel digl uffeci da construcziun bassa
dil cantun, Pius Cavegn, telefonin 079 334 74 14.

Nus engraziein per Vossa capientscha.
Disentis/Mustér, ils 22 da fenadur 2015

Uffeci da construcziun bassa dil Grischun, Pius Cavegn

Apparats d’udida
Gliendisdis, ils 27 da fenadur 2015 saveis Vus schar schubergiar e rugalar Vies apparat d’udida:

9.15-10.15 en Casa sogn Martin a Trun
10.45-11.30 en Casa sogn Giusep a Cumpadials
13.30-15.15 el Puntreis, Center da sanadad a Mustér

Las firmas Amplifon ni Jaggi da Cuera/Glion, cun signur Arthur Jacomet, fan quei survetsch per
tuts interessents gratuitamein. Ei drova negina annunzia.

Annunzia fiera da Nadal 2015

Da cuminonza el futur

Preziai expositurs. Las Uniuns da dunnas da Tujetsch e Disentis/Mustér ein sedecididas
d’organisar communablamein la fiera da Nadal. La fiera vegn organisada alternont en ina ni l'autra
vischnaunca. L’organisaziun schai mintgamai els mauns dall’'uniun da dunnas dalla vischnaunca
nua che la fiera ha liug.

Uonn ha la fiera liug sonda, ils 21 da november 2015 naven dallas 14.00-20.00 a Sedrun e vegn
organisada dall’'Uniun da dunnas Tujetsch.

Sin Voss’annunzia entochen gliendisdis, ils 31 d’'uost 2015 selegra I'Uniun da dunnas Tujetsch,
Sabina Albin, Via Alpsu 227, 7189 Rueras, tel. 081 949 20 42 (la sera) ni

e-mail uniundadunnastujetsch@ hotmail.com

Uniuns da dunnas Tujetsch e Disentis/Mustér

